
A U R K I B I D E A

E SAILA:
Jabeldurak, mozioak eta adierazpen politikoak:

—Jabeldura, enpresek alde egin eta lanpostuak galtzeko arrisku eta mehatxuari aurre egiteko Nafarroako
Gobernuak gauzatu behar duen politikari buruz, Izquierda Unida de Navarra-Nafarroako Ezker Batua par-
lamentu-taldeak egina (2. or.).

—Jabeldura, Nafarroako Gobernuak industriaren arloan gauzatu duen eta gauzatu asmo duen politika oroko-
rrari buruzkoa, Socialistas del Parlamento de Navarra parlamentu-taldeak egina (4. or.).

—Mozioa. Horren bidez, Nafarroako Gobernua premiatzen da ez dezala inongo erabakirik har Gendulaingo
hirigintza garapenari buruz. Aralar parlamentu-taldeak aurkeztu du (5. or.).

F SAILA:
Galderak:

—Galdera, Gendulaingo proiektua dela-eta Nafarroako Gobernuak gidaritza hartu duen eta plangintza publi-
korik badagoen jakiteko, foru parlamentari José Miguel Nuin Moreno jaunak egina (6. or.).

—Galdera, A-12ko bide-seinaleak euskaraz ez jartzeko arrazoiei buruzkoa, foru parlamentari Maiorga Rami-
rez Erro jaunak egina (6. or.).

—Galdera, Nafarroako euskarari buruzko jarduketa plana egiteari buruzkoa, foru parlamentari Maiorga
Ramirez Erro jaunak egina (7. or.).

—Galdera, Osasunbidea-Nafarroako Osasun Zerbitzuko mediku egoiliarren eta prestakuntzan ari diren
medikuen lan egoerari buruzkoa, foru parlamentari Ana Figueras Castellano andreak egina (8. or.).

— Galdera, 2003, 2004, 2005, 2006 eta 2007an Espainiako Gobernuko ministerioek Osasun Departamentua-
ren programei emandako dirulaguntzei buruzkoa, foru parlamentari Elena Torres Miranda andreak egina
(8. or.).

—Galdera, Nafarroako Gobernuak aireportuko terminaleko seinaleak ele bitan jartzea aurreikusi duen jakite-
ko, foru parlamentari Maiorga Ramirez Erro jaunak egina (9. or.).

—Galdera, Haurrentzako eta nerabeentzako sustapenari, laguntzari eta babesari buruzko Foru Legea arautze-
ko eta garatzeko foru dekretuaren proiektuarekin eta Nafarroako Familia Adoptatzaileen Elkartearekiko
lankidetzarekin lotutako hainbat auziri buruzkoa, foru parlamentari Ana Figueras Castellano andreak
egina (9. or.).

Nafarroako Parlamentuko Mahaiak, 2007ko
otsailaren 5ean egindako bilkuran, Enpresek alde
egin eta lanpostuak galtzeko arrisku eta mehatxu-
ari aurre egiteko Nafarroako Gobernuak gauzatu
behar duen politikari buruz Izquierda Unida de
Navarra-Nafarroako Ezker Batua parlamentu-tal-
deak aurkeztu zuen jabelduraren biderapena
onestea erabaki zuen. Legebiltzarreko Erregela-
menduko 180. artikuluan ezarritakoarekin bat,
Nafarroako Parlamentuko Aldizkari Ofizialean argi-
tara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

JABELDURAREN TESTUA

Izquierda Unida de Navarra-Nafarroako Ezker
Batua parlamentu-taldeak, Biltzarreko Erregela-
menduko 180. artikuluan xedatuaren babesean,
ondoko jabeldura aurkeztu du hurrengo Osoko Bil-
kuran eztabaidatzeko:

Industriaren sektorea eta industria-enplegua
pisua galtzen ari dira Nafarroako ekonomian eta
haren lan-merkatuan. Horrekin batera, zerbitzuen
sektorea da neurririk handienean pisua hartzen ari
dena.

Industriaren sektorearen BPGak, Nafarroako
Estatistika Institutuaren datuen arabera, osotasu-
naren % 29,05 egiten zuen 2000n; 2005ean,
ordea, % 26,65era jaitsi zen (bi puntu eta erdi
baino gehiagoko beherakada). Aitzitik, zerbitzuen
sektoreak gorakada izan zuen: 2000n % 52,58koa
izatetik % 54,67koa izatera pasa zen 2005ean.

Enpleguari dagokionez, 1999ko laugarren hiru-
hilekoan industria-enpleguak guztizko enplegua-
ren % 31,66 hartzen zuen; alabaina, 2006ko hiru-
hileko berean % 26,47ra jaitsi zen portzentaje hori;
hau da, bost puntu baino gehiagoko beherakada

(Biztanleria Aktiboaren Inkesta). Joera argia eta
nabarmena da.

Aitzitik, zerbitzuen sektorean, 1999ko laugarren
hiruhilekoan, enplegua zutenen % 50,87k zihardu-
en, eta portzentaje hori % 57,74ra igo zen 2006an
(Biztanleria Aktiboaren Inkesta). Alegia, sei puntu
baino gehiagoko gorakada.

Industriaren beherakada berdinduta gelditzen
da zerbitzuen sektorearen gorakadarekin. Baina,
zerbitzuen sektorearen barrenean, igoera kontzen-
tratzen ari da produktibitate, soldata eta gizarte-
kotizazio baxuetako sektoreetan eta, oro har, lan-
baldintza okerragokoetan.

Zerbitzuen sektoreko enpleguaren lan-kostuak
baxuagoak dira industriaren sektorekoaren kostu-
ak baino. Horrela, 2006ko hirugarren hiruhilekoan,
Nafarroako Estatistika Institutuaren arabera, langi-
le eta hilabete bakoitzeko lan-kostua, industrian,
2.434 eurokoa izan zen; zerbitzuetan, ordea, 2.032
eurokoa. Hau da, % 17,52 baxuagoa.

Soldata altuagoak eta lan-baldintza hobeak
dituen industria-enplegua galtzen ari gara, eta
okerrago ordaindutako eta produktibitate apalago-
ko zerbitzuetan ari gara enplegua irabazten.

Hori nabarmen ikusten da azterturik ezen zer-
bitzuen sektoreak, enplegu guztiarekin alderatuta,
sei puntu baino gehiagoko igoera duela, baina igo-
era hori soilik ehuneko bikoa dela Barne Produktu
Gordinarekin alderatuz gero.

Alegia, Nafarroan, enplegu-bolumena ez da
industrian igo, baizik eta, batez ere, zerbitzuetan;
produktibitate gutxiagoko, aberastasun-sorkuntza
gutxiagoko eta, ondorioz, soldata eta eskubide
murritzagoak eskaintzen dituen enplegua sortu da.

Horrela, 2000tik 2005era bitartean, Biztanleria
Aktiboaren Inkestaren arabera, Nafarroan lana

tikari buruz.

zeukaten pertsonen kopuruak gora egin zuen, eta
33.000 per tsona gehiago izatera pasa zen
(274.000 langile 2005ean, eta 241.000 langile
2000n). Ia igoera hori guztia zerbitzuen sektoreak
izandakoa izan zen, sektore hori 32.000 langile
gehiago hartzera pasa baitzen.

Industriak, aitzitik, 3.000 langile galdu zituen;
horrela, 73.500 enplegu eskaintzetik 70.500 izate-
ra pasa zen. Eraikuntza igo egin zen (7.000 langile
inguru gehiago), eta nekazaritzak 3.000 inguru
galdu zituen.

Aldaketa horiek guztiak gertatu dira globaliza-
zio ekonomiko neoliberaleko prozesu baten barre-
nean.

Hainbat faktoreren eraginez, aldaketa handiak
izaten ari dira Mendebaldeko Europako ekonomie-
tan, baita gure produkzio- eta lan harremanen sis-
temetan ere. Horien artean daude Merkataritzako
Mundu Erakundeak hartutako erabakiak arantzelak
murrizteko edo kentzeko, Europar Batasunaren
handitzea –sartu diren kide berrietako langileek
kualifikazio eta prestakuntza maila altua dute; aldiz,
lan eta zerga kostuak oso txikiak dira–, garraio
azpiegituren etengabeko hobekuntza eta teknologi-
aren eta telekomunikazio sistemen iraultza.

Aldaketa sakon horiekin batera, arrisku erreal bat
ere sortu da gure gizarteetan; hain zuzen, enpresen
deslokalizazioak, produkzio sektore garrantzitsuak
beste herrialde batzuetara joatea, herrialde horietan
lan eta zerga arloetan kostu askoz ere txikiagoak
eskaintzen baitzaizkie enpresei.

Prozesu horren ondorioz, aldaketa oso sako-
nak gertatzen ari dira gure lan harremanen siste-
man; ziurrenik, bigarren mundu gerra amaitu zene-
tik, azken berrogeita hamar urteotako aldaketa
handiena.

Enpresen alde egiteko mehatxuak ekarri du
langileek jarrera hobea izatea lan baldintza okerra-
goak onartzeko, lansariak eta lanaldia bezalako
arloetan. Finean, Europako gizarte eredua egiaz
eta larriki hondatzen ari da.

Nafarroan ere, estrategikoak diren eta eragin
ekonomiko eta sozial handia duten sektore eta
enpresetako langileak lansarien eta lanaldiaren
antolamenduaren arloko zama handia dakarten
hitzarmenak negoziatzeko presionatuta egon dira.

Horretaz gain, Europako mendebaldeko ekono-
mien artean, Espainiakoa eta, horren barrenean,
Nafarroakoa dira, Portugal eta Greziakoekin batera,
enpresek alde egiteko arrisku handiena dutenak.

Nafarroan, enpresek alde egiteko mehatxuaren
ondorioen eraginez, lan baldintza okerragoak jaso
dira itun eta hitzarmen garrantzitsuetan. Baina

horretaz gain, jada enpresa batzuek alde egin dute
edota beren jardueraren zati bat beste leku batera
eraman dute.

Gogora dezagun Etxarri Aranazko Bosch-Sie-
mens lantegiaren kasua, edota ehungintza eta
zapatagintza bezalako sektore osoak pairatzen ari
diren egoera, edota oraintsu gertaturiko Mepamsa,
Caucho Metal edo BSHren kasuak.

Nafarroan arrazoi sendoak ditugu kezkatuta
egoteko eta, horren ondorioz, enpresek alde egite-
ko arriskuari aurre egiteko neurriak hartzeari
lehentasuna emateko.

Gogora dezagun autogintzaren sektorea (Nafa-
rroan horrenbesteko garrantzia duena) dela Euro-
pako mendebaldean gertatzen ari den enpresen
alde-egite prozesuaren ondorioak gehien paira-
tzen dituenetako bat.

Eta Nafarroan, sindikatuak aspaldi ari dira sala-
tzen egoerari aurre egiteko Nafarroako Gobernua-
ren pasibotasun eta ideia eta jarduketa faltatzat
jotzen dutena.

Itxura denez, Gobernua autokonplazentzian
ezarrita dago eta, horren ondorioz, ez daki edo ez
da gai gizarte eragileekin negoziatutako eta ados-
tutako estrategia berariazkoa abian jartzeko,
enpresek alde egiteko eta langileen lan baldintzek
okerrera egiteko arriskua indargabetze aldera.

Enpresek alde egitea arriskua eta mehatxua
da, egiazkoa eta berria; egun duen garrantzi eta
larritasunarekin faktore berria da; hala ere, Nafa-
rroako Gobernuak ez du erreakzionatu, industria-
ren arloan betikoa egiten segitzen du, ezer larririk
gertatuko ez balitz bezala. Nafarroak eta Nafarroa-
ko langileek ezin dute onartu autokonplazentziaz-
ko autismoa dirudien jarrera hori.

Betikoa eginik edo are okerrago, okerreko era-
baki larriak harturik, gure ahalmenei kalte egiten
dietenak; horrelakoxeak izan ziren, hain zuzen ere,
EHNren salmenta edo Iberdrolaren % 1 erostea.

Hori dela eta, IUN-NEB parlamentu-taldeak
Nafarroako Gobernuari eskatzen dio azal dezan
zer politika duen enpresen deslokalizazio prozesu-
ak Nafarroari ekartzen dion arrisku eta mehatxuari
aurre egiteko; hain zuzen, enpresek Nafarroatik
alde egitekoari, lanpostuak galtzekoari eta langile-
en lan baldintzak kaskartzekoari, bai eta industria-
ren sektore eta enpleguaren pisu-galerari aurre
egiteko ere.

Iruñean, 2007ko otsailaren 1ean

Eleduna: José Miguel Nuin Moreno

Nafarroako Parlamentuko Mahaiak, 2007ko
otsailaren 5ean egindako bilkuran, Nafarroako
Gobernuak industriaren arloan gauzatu duen eta
gauzatu asmo duen politika orokorrari buruzkoa
Socialistas del Parlamento de Navarra parlamen-
tu-taldeak aurkeztu zuen jabelduraren biderapena
onestea erabaki zuen. Legebiltzarreko Erregela-
menduko 180. artikuluan ezarritakoarekin bat,
Nafarroako Parlamentuko Aldizkari Ofizialean argi-
tara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

JABELDURAREN TESTUA

Socialistas del Parlamento de Navarra parla-
mentu-taldeak, Legebiltzarreko Erregelamenduan
xedatuaren babesean, ondoko jabeldura aurkeztu
du, Nafarroako enpresen itxierari, enplegu-galerei
eta aurreikusitako soluzioei buruzkoa, Nafarroako
Gobernuko Industria eta Teknologia, Merkataritza
eta Lan kontseilariak Osoko Bilkuran erantzun
dezan:

Nacetec, Sanyo, Pastas Garro... zerrenda bate-
an aurki daitezkeen izenak dira, eta, zoritxarrez,
zerrenda hori osatzera pasa dira, astebeten, Nafa-
rroan diharduten hiru enpresa garrantzitsu. Horren
ondorioz lanpostuak galtzeko arriskua handia da.

Alde batetik, Caucho Metal enpresak jakinarazi
du ekaina baino lehenago itxiko duela Vianan
(Nafarroa) daukan lantegia, gaur egun 140 langile-
ri lana ematen diena, eta iragarri du Logroñoko
lantegian kokatuko dituela postu finkoak –% 50
inguru–. Hartutako erabakia da Vianako lantegia
ixtea, ekoizpena Logroñora eta Errumaniara era-
mateko.

Bestalde, BSH Estellako batzordea enpresaren
zuzendaritzaren idatzizko txosten baten zain dago,
ezarritako murriztapenen zenbatekoa kuantifika-
tzeko, bai eta behin betiko plantilla ezagutzeko eta
zer ekoizpeni aurre egin behar zaion jakiteko ere.

Azkenik, datorren ostiralean, otsailak 2,
Mepamsako zuzendaritzak eta batzordeak ere
hitzordua daukate, erretiroak, kalte-ordainak eta

birkokatzeak nola gauzatuko diren tratatzeko, atzo
zuzendaritzak batzordeari iragarri baitzion zenbait
proiektu dituela plantillaren zati bat birkokatzeko.
Plantilla, gaur egun, 193 langilek osatua da.

Sozialistok legegintzaldi honetan zehar zenbait
aldiz eskatu dugu Nafarroarako industria plan bat
presta dadila, eragile sozial eta ekonomiko nahiz
sindikatu guztiekin lankidetzan.

Gure ustez, UPN-CDNren gobernuak ez dauka
inolako industria-eredurik, gure ekoizpen-sistema
mehatxatzen duten deslokalizazio-arriskuei eta
sistema horrek dituen erronka berriei aurre eginen
dienik.

Gobernuari eusten dioten taldeek, UPN eta
CDNk, erantzun dute, batetik, ez dagoela inolako
industria planen premiarik, Nafarroan behar adina
enplegu-aukera baitaude, enpresa zehatz batzuen
itxieraren ondoriozko langabezia edo beren postu-
ak galdu dituzten langabetuak hartzen dituztenak;
bestetik, Industria kontseilariak berak esan duenez:
"Nafarroaren kasuan, zorionez, Espainiako beste
eskualde batzuek pairatu duten industri jarduera-
ren deslokalizazioa askoz ere urriagoa izaten ari
da", edo "kasu zehatz hauek ez dute esan nahi
Nafarroan krisialdi industrialik dagoenik".

Arrazoi horiek guztiak direla-eta, Socialistas del
Parlamento de Navarra parlamentu-taldeak Indus-
tria eta Teknologia, Merkataritza eta Lan kontseila-
riari zuzenduriko jabeldura hau aurkeztu du,
industriaren arloan gauzatu duen eta gauzatu
asmo duen politika orokorrari buruzkoa, honako
hauek jakin nahian:

• Gure industriak dituen mehatxuak eta ahulal-
dia.

•Oraingoan Mepamsa, Caucho Metal eta BSH
enpresekin luzatu den zerrendari zer beste enpre-
sa gehitu ahal zaizkion.

• Industria plan bat prestatzeko beharra, eta,
horrekin batera, interesdun guztiekin lankidetzan
industriaren behatoki bat sortzea.

Iruñean, 2007ko otsailaren 1ean

Eleduna: Elena Torres Miranda

Aralar parlamentu-taldeak ondoko mozioa aur-
keztu du: “Mozioa. Horren bidez, Nafarroako
Gobernua premiatzen da ez dezala inongo eraba-
kirik har Gendulaingo hirigintza garapenari buruz”.

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
aurkeztutako mozioa tramitera onartzea, Nafarroa-
ko Parlamentuko Aldizkari Ofizialean argitara
dadin agintzea eta haren eztabaida eta bozketa
Osoko Bilkuran egitea. Erregelamenduko 193. arti-
kuluan ezarritakoarekin bat, parlamentu-taldeek
eta foru parlamentariek zuzenketak aurkeztu ahal-
ko dituzte, eztabaidari ekiteko bilkura-egunaren
aurrekoaren eguerdiko hamabiak baino lehen.

Iruñean, 2007ko otsailaren 5ean

Lehendakaria: Rafael Gurrea Induráin

MOZIOAREN TESTUA

Aralar parlamentu-taldeko eledun Patxi Zabale-
ta Zabaleta jaunak, Legebiltzarreko Erregelamen-
duko 192. artikuluan eta hurrengoetan xedatuaren
babesean, ondoko mozioa aurkeztu dio Nafarroa-
ko Parlamentuko Mahaiari, Osoko Bilkuran ezta-
baidatu eta bozkatzeko:

Zioak:

Duela gutxi, zenbait hedabideren bidez jakin
dugu Nafarroako Gobernuak Iruñerriko Gendulai-
nen etxebizitzak sustatu eta garatzeko erabakia
hartu duela. Gobernuaren erabaki horren bidez
jakinarazi zen eraiki beharreko etxebizitza kopurua
15.000tik 19.000ra handitzea erabaki duela eta
eskualde horretako garapena presakotzat hartuko
dela; halaber, iragarri zen litekeena dela lau edo

bost urte barru Gendulainen jendea bizitzen jar-
tzea.

Nafarroako bigarren udal eta herria izango
litzatekeenaz hitz egiterakoan, arduragabea dirudi
halako erabakiak halako presaz eta hausnarketa
eta plangintza faltarekin hartzeak, Nafarroako
Gobernuak egin eta iragarri duen moduan.

Gure ustez, Nafarroarako halako garrantzia eta
ondorioak dituen jarduketa bat gauzatzeko konpro-
misoa hartu aurretik, eta bereziki Iruñerrian, beha-
rrezkoa da kontsulta eta parte-hartze prozesu bat
abian jartzea eta erabakia hartzea ukitutako era-
kundeetako eta ordezkari politiko guztien artean;
izan ere, ziurrenera hainbat ekarpen izanen dituzte
egiteko balizko garapen horren aurrean.

Azkenik, legegintzaldia amaitzeko, eta, horren-
bestez, Nafarroako Gobernuaren agintaldia amai-
tzeko geratzen den denbora ikusirik, eta kontuan
hartuta Gendulaingo hirigintza garapenarekin zeri-
kusia duen edozein erabakik ondorio garrantzitsu-
ak ekar ditzakeela eta ondorengo gobernuen eta
Iruñerriko toki entitateen jarduketak baldintzatuko
lituzkeela, Aralar parlamentu-taldeak ondoko era-
baki proposamena aurkeztu du:

Erabaki proposamena:

Nafarroako Parlamentuak Nafarroako Gober-
nua premiatzen du ez dezan inongo erabakirik har
Gendulaingo hirigintza garapenari buruz, eta
hurrengo gobernuak eta aurtengo hauteskundee-
tatik ateratzen diren toki entitateek eztabaida eta
erabaki dezaten proiektu horri buruz.

Iruñean, 2007ko urtarrilaren 29an

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da ez dezala

inongo erabakirik har Gendulaingo hirigintza garapenari buruz.

ARALAR PARLAMENTU-TALDEAK AURKEZTU DU

F saila:
GALDERAK

Galdera, Gendulaingo proiektua dela-eta Nafarroako Gobernuak gidari-

tza hartu duen eta plangintza publikorik badagoen jakiteko.

FORU PARLAMENTARI JOSÉ MIGUEL NUIN MORENO JAUNAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari José Miguel
Nuin Moreno jaunak jaunak egindako galdera,
Gendulaingo proiektua dela-eta Nafarroako
Gobernuak gidaritza hartu duen eta plangintza
publikorik badagoen jakiteko. Galdegileak eskatu
du Osoko Bilkuran ahozko erantzuna eman daki-
on.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko eledun José Miguel

Nuin Morenok, Legebiltzarreko Erregelamenduan
xedatuaren babesean, honako galdera hau egin
du, Nafarroako Gobernuak Osoko Bilkuran eran-
tzun dezan:

Duela gutxi, Lurraldearen Antolamenduko
Departamentuaren eta Herri Lan Departamentua-
ren arteko desadostasunen berri izan dugu, Gen-
dulaingo hirigintza garapena dela eta.

Hasieran, Gendulaingo hirigintza proiektua
Nafarroako etxebizitza sustatzaile pribatuen elkar-
teak aurkeztu zuen.

Hori ikusirik, hauxe jakin nahi dut:

– Gendulaingo proiektua dela-eta, Nafarroako
Gobernuak gidaritza hartu al du eta plangintza
publikorik ba al dago?

Iruñean, 2007ko urtarrilaren 30ean

Foru parlamentaria: José Miguel Nuin Moreno

Galdera, A-12ko bide-seinaleak euskaraz ez jartzeko arrazoiei buruzkoa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, A-12ko
bide-seinaleak euskaraz ez jartzeko arrazoiei
buruzkoa. Galdegileak eskatu du Osoko Bilkuran
ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren 184. artikuluaren
eta hurrengoen babesean, honako galdera hau
egin du, Herrilan, Garraio eta Komunikazio kon-
tseilariak Osoko Bilkuran ahoz erantzun dezan:

Herri Lan kontseilari Álvaro Mirandak atzo
esan zuen agerraldi publiko batean Donejakue
bideko seinaleztapenaren gabeziak direla eta, A-
12an eta bertako sarbideetan seinale gehiago
jarriko direla, eta soilik gaztelaniaz jarriko direla.



Hori dela eta, foru parlamentari honek jakin
nahi du zergatik A-12 errepideko seinaleak euska-
raz ere ez diren jarriko.

Iruñean, 2007ko urtarrilaren 30ean

Foru parlamentaria: Maiorga Ramirez Erro

Galdera, Nafarroako euskarari buruzko jarduketa plana egiteari buruz-

koa.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, Nafarroa-
ko euskarari buruzko jarduketa plana egiteari
buruzkoa. Galdegileak idatzizko erantzuna eskatu
du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-
biltzarreko Erregelamenduaren 184. artikuluaren
eta hurrengoen babesean, honako galdera hau
egin du, osoko bilkuran ahoz erantzun dakion.

Iazko apirilean, Nafarroako Gobernuko lehen-
dakariak esan zuenez, “jarraibideak eman zituen
gobernuak euskarari buruzko dekretua betetzeko
egin beharreko jarduketak garatu eta zehazten
dituen jarduketa plana aldatzeko”.

Era berean, Lehendakaritza, Justizia eta Barne
kontseilari Javier Caballerok, iragan abenduan
Parlamentu honetan eginiko agerraldian, onartu
zuen euskarari buruzko jarduketa plan berria pres-
tatzen ari zirela Nafarroarako.

Aipatu planari buruzko berririk ez dugunez,
foru parlamentari honek hauxe jakin nahi du:

– Zein egoeratan dago aipatu Nafarroarako
euskarari buruzko jarduketa planaren prestaketa?
Noiz egonen da amaituta?

Iruñean, 2007ko urtarrilaren 31n

Foru parlamentaria: Maiorga Ramirez Erro

Galdera, Osasunbidea-Nafarroako Osasun Zerbitzuko mediku egoiliarren

eta prestakuntzan ari diren medikuen lan egoerari buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Ana Figueras
Castellano andreak egindako galdera, Osasunbi-
dea-Nafarroako Osasun Zerbitzuko mediku egoili-
arren eta prestakuntzan ari diren medikuen lan
egoerari buruzkoa. Galdegileak eskatu du Osoko
Bilkuran ahozko erantzuna eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Legebiltzarreko
Erregelamenduan xedatuaren babesean, ondoko

galdera aurkeztu dio Nafarroako Gobernuko Osa-
sun Departamentuari, Osoko Bilkuran ahoz eran-
tzuteko:

Prestakuntza-aldian dauden medikuak, barruko
mediku egoiliarrak, haien lan-egoera salatzeko
mobilizazioak egiten ari dira, eta Nafarroako Osa-
sun Zerbitzuak elkarrizketari ekin diezaiola nahi
dute, haien lan-baldintzak hobetzea lortzeko
asmoz.

Osasun Departamentuak eta kontseilari andre-
ak barruko mediku egoiliarrek eskatzen duten
elkarrizketaren aldeko jarrera al daukate, kolektibo
horrek dituen arazoak konpontzen ahalegintzeko?

Kontseilari andrearen ustez, zein egunetan
egin daiteke bilera hori, medikuen kolektibo horren
arazoetarako konponbidea aurkitzen saiatzeko?

Iruñean, 2007ko otsailaren 1ean

Foru parlamentaria: Ana Figueras Castellano

Galdera, 2003, 2004, 2005, 2006 eta 2007an Espainiako Gobernuko minis-

terioek Osasun Departamentuaren programei emandako dirulaguntzei

buruzkoa.

FORU PARLAMENTARI ELENA TORRES MIRANDA ANDREAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Elena Torres
Miranda andreak egindako galdera, 2003, 2004,
2005, 2006 eta 2007an Espainiako Gobernuko
ministerioek Osasun Departamentuaren progra-
mei emandako dirulaguntzei buruzkoa. Galdegile-
ak eskatu du Osoko Bilkuran ahozko erantzuna
eman dakion.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Elena Torres

Mirandak, Legebiltzarreko Erregelamenduan eza-
rritakoaren babesean, honako galderak aurkeztu
ditu, Osasun kontseilariak idatziz erantzun ditzan:

Aurrekontuen aldaketei buruzko dokumentazio-
an, zenbait ministeriok Osasun Departamentuari
emandako dirulaguntzei buruzko informazioa jaso-
tzen da.

Horrenbestez, hauxe jakin nahi dugu:

- 2003, 2004, 2005, 2006 eta 2007an Espaini-
ako Gobernuko ministerioek Osasun Departamen-
tuaren programei emandako dirulaguntza guztiak.
Informazio xehetua nahi dut, programa eta minis-
terioen arabera.

Iruñean, 2007ko urtarrilaren 29an

Foru parlamentaria: Elena Torres Miranda

Galdera, Nafarroako Gobernuak aireportuko terminaleko seinaleak ele

bitan jartzea aurreikusi duen jakiteko.

FORU PARLAMENTARI MAIORGA RAMIREZ ERRO JAUNAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Maiorga
Ramirez Erro jaunak egindako galdera, Nafarroa-
ko Gobernuak aireportuko terminaleko seinaleak
ele bitan jartzea aurreikusi duen jakiteko. Galdegi-
leak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Eusko Alkartasuna parlamentu-taldeko foru
parlamentari Maiorga Ramirez Erro jaunak, Lege-

biltzarreko Erregelamenduaren 184. artikuluaren
eta hurrengoen babesean, honako galdera hau
egin dio Nafarroako Gobernuari, idatziz erantzun
diezaion:

Noaingo aireportuko terminal berriko lanak
direla eta, foru parlamentari honek hauxe jakin
nahi du:

– Nafarroako Gobernuak aurreikusi al du aire-
portuko terminaleko seinaleak ele bitan jartzea?

– Zenbat seinale izanen dira aireportuan? Zein
hizkuntzatan jarriko dira?

Iruñean, 2007ko urtarrilaren 30ean

Foru parlamentaria: Maiorga Ramirez Erro

Galdera, Haurrentzako eta nerabeentzako sustapenari, laguntzari eta

babesari buruzko Foru Legea arautzeko eta garatzeko foru dekretua-

ren proiektuarekin eta Nafarroako Familia Adoptatzaileen Elkarteare-

kiko lankidetzarekin lotutako hainbat auziri buruzkoa.

FORU PARLAMENTARI ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2007ko
otsailaren 5ean egindako bilkuran, erabaki zuen
tramitera onartzea foru parlamentari Ana Figueras
Castellano andreak egindako galdera, Haurrentza-
ko eta nerabeentzako sustapenari, laguntzari eta
babesari buruzko Foru Legea arautzeko eta gara-
tzeko foru dekretuaren proiektuarekin eta Nafarro-
ako Familia Adoptatzaileen Elkartearekiko lankide-
tzarekin lotutako hainbat auzir i buruzkoa.
Galdegileak idatzizko erantzuna eskatu du.

Erabaki hori betetzeko, Nafarroako Parlamen-
tuko Aldizkari Ofizialean argitara dadin agindu dut.

Iruñean, 2007ko otsailaren 5ean

Lehendakaria: Rafael Gurrea Induráin

GALDERAREN TESTUA

Izquierda Unida de Navarra-Nafarroako Ezker
Batua parlamentu-taldeko foru parlamentari Ana
Figueras Castellano andreak, Legebiltzarreko

Erregelamenduan ezarritakoaren babesean,
honako galdera hau egin du, Gizarte Ongizateko
Departamentuak idatziz erantzun dezan:

Nafarroako Familia Adoptatzaileen Elkarteak
Nafarroako Gobernuko Gizarte Ongizateko Depar-
tamentua prestatzen ari den foru dekretu proiektu-
ari buruz dituen kezketako batzuk azaldu dizkio
gure parlamentu-taldeari. Foru dekretu horrek
Haurrentzako eta nerabeentzako sustapenari,
laguntzari eta babesari buruzko 15/2005 Foru
Legean ezarritako xedapenekin du zerikusia.

Nafarroako Familia Adoptatzaileen Elkartearen
nahia da familia adoptatzaileen eta haien seme-
alaben eskubide eta askatasunak zaintzea, eta
adingabeei buruzko araudia uneoro betetzea.
Halaber, elkartea Gizarte Ongizateko Departa-
mentuko teknikariekin lankidetzan aritzeko prest al
dago.



Hori dela eta, galdera hauei erantzuna ematea
eskatzen dugu:

– Gizarte Ongizateko Departamentuak noizko
izanen du prest Haurrentzako eta nerabeentzako
sustapenari, laguntzari eta babesari buruzko Foru
Legea arautzeko eta garatzeko foru dekretua?

– Gizarte Ongizateko Departamentuak ba al du
asmorik Nafarroako Familia Adoptatzaileen Elkar-
tearekin lankidetzan aritzeko, legea eta dekretuak
ahalik eta adostasun handienarekin garatzeko,

adingabearen interesari eta bere eskubideei
lehentasuna emateko eta familia adoptatzaileari
gauzak errazteko xedearekin?

– Gizarte Ongizateko Departamentuan plante-
atzen al da bertako teknikariek elkartearekin harre-
man estuagoa izatea, informazioa eta gurasoen
kezkak modu eraginkorrago eta arinagoan jakina-
razte aldera?

Iruñean, 2007ko urtarrilaren 30ean

Foru parlamentaria: Ana Figueras Castellano

